
Október mánuður er genginn í 
garð og er hann oft vel skreyttur 
bleikum lit í allskyns útfærsl-
um, það er eins og náttúran hafi 
ákveðið að taka þátt í bleikum 
október því að bláberjalyng er 
víða orðið dökkbleikt eins og sést 
á meðfylgjandi mynd.

Bleiki liturinn er táknrænn 
fyrir árvekni-og fjáröflunará-
tak Krabbameinsfélagsins sem 
vekur athygli á baráttunni gegn 

krabbameinum hjá konum. Stofn-
anir, einstaklingar og fyrirtæki 
hafa tekið virkan þátt í Bleikum 
Október undanfarin ár og sýna 
með því samstöðu og styrk til 
þeirra kvenna sem hafa greinst 
með krabbamein og fjölskyldna 
þeirra. Bleika slaufan er nú kom-
in í sölu og er hönnun slaufunn-
ar í ár innblásin af samstöðu og 
minnir á að krabbamein snert-
ir okkur öll einhvern tímann á 

lífsleiðinni. Steinarnir sem prýða 
slaufuna eru ólíkir að forminu til 
og tákna margbreytileika okkar og 
stuðning samfélagsins. 

Á heilsugæslunni í Snæ-
fellsbæ hafa bæði legháls- og 
brjóstakrabbameins skiman-
ir verið í fullum gangi undan-
farið. Konur í Snæfellsbæ tóku 
vel við kallinu í skimun en bæta 
þurfti við auka skimunardegi á 
heilsugæslunni vegna þess hve 

margir bókuðu tíma. Frábær þátt-
taka í krabbameinsskimanir er 
góð leið til þess að byrja Bleikan 
október. Á Bleika deginum 20. 
október eru landsmenn hvattir 
til að vera bleikir - fyrir okkur öll, 
bera slaufuna, klæðast bleiku og 
lýsa skammdegið upp í bleikum 
ljóma svo allar konur sem greinst 
hafa með krabbamein finni stuðn-
ing okkar og samstöðu.

1084. tbl - 23. árg. 12. október 2023

Bleikur október hafinn

699 3444
molby@fastlind.is

Löggiltur fasteignasali

RAÐHÚS TIL SÖLU 

BOGI MOLBY

  
 
       Nánari upplýsingar 
       veitir:

Kynni til sölu ný fullbúin raðhús.  
Húsin eru vel skipulögð og nýtast vel.  Parket og flísar á gólfum.  
Innréttingar frá IKEA.  Innbyggð raftæki í eldhúsinnréttingu.   
Upptekin loft og góð lofthæð.   Steypt bílaplan.  Sólpallur.  
Lóð þökulögð.
                               

Helluhóll 12a.   122,9fm. 
Þrjú svefnherbergi og innbyggður bílskúr. Verð: 57,5M

Helluhóll 12b.   73,5fm.  
Tvö svefnherbergi.                                         Verð: 34,9m                                                      

Helluhóll 12c.    122fm. 
Þrjú svefnherbergi og innbyggður bílskúr.  Verð: 57,5m      
 
Húsin eru tilbúin til afhendingar.  
Möguleiki á hlutdeildarláni frá HMS og 5% útborgun.



Blaðið er gefið út af Steinprent ehf. og liggur 
frammi í Snæfellsbæ og Grundarfirði, 

Blaðið kemur út vikulega.

Upplag: 500

Áb.maður: Jóhannes Ólafsson

Prentun: Steinprent ehf. 
               Sandholt 22a, Ólafsvík
               355 Snæfellsbæ

Netfang: steinprent@simnet.is

Sími:      436 1617

Þorsteinn Bárðarson keppti 
síðastliðna helgi í UCI Gravel 
heimsmeistaramóti í hjólreiðum 
sem fór fram í Veneto á Ítalíu. 

Fjórir íslendingar kepptu á 
mótinu í mismunandi flokkum 
en Þorsteinn keppti í flokki 45 til 
49 ára karla. Keppnisleiðin byrj-
aði í Lago Le Bandie í Treviso og 
samanstóð af þremur hringjum 
í kringum Pieve di Soligo sem 

er 23 km austar og endaði svo 
þar. Leiðin var 169 km að lengd 
með 1890 metra hækkun og var 
að mestu malarvegir og brekkur. 

Þorsteinn náði frábærum ár-
angri í keppninni en hann lenti í 
46. sæti af 124 keppendum þrátt 
fyrir að hafa dottið tvisvar sinn-
um á leiðinni. 

SJ Fastagestunum í hópnum sem 
kemur í Átthagastofuna virðist 
ganga illa að komast í takt við 
úrslitinn í enska boltanum. Alla-
vega er eitthvað lítið að koma til 
baka af krónum í vinninga fyrir 
rétt úrslit. Síðasta laugardag var 
hópseðillinn bara með 10 rétt af 
13. Ekkert greitt út á það. Leikn-
in felst í því að hitta á þau úrslit, 
sem ekki eru samkvæmt stigatöfl-

unni og það er vandamálið. Við 
ætlum samt ekki að gefast upp 
og verðum því í Átthagastofunni 
á laugardaginn á milli klukkan 
11.00 og 12.00 eins og vant er. 
Kaffi á könnunni og allir velkomn-
ir. Hver röð kostar aðeins 13 krón-
ur og auðvelt að vera með. 

Áfram Víkingur.

Þorsteinn á 
heimsmeistaramóti 

á Ítalíu

Kartöflurækt er eitt af þeim 
fjölmörgu verkefnum sem nem-
endur í Grunnskóla Snæfells-
bæjar vinna við í skólanum, það 
að setja niður spírurnar, hlúa 
að reitnum og fylgjast með upp-
skerunni vekur áhuga barna á 
hollu mataræði og virðingu fyr-
ir bæði fæðunni og náttúru. Ár 
hvert setja nemendur í 3. bekk 
Grunnskóla Snæfellsbæjar niður 
kartöflur að vori og í skólabyrj-

un að hausti taka þessir sömu 
nemendur kartöflurnar upp, þá 
komin í 4. bekk. Uppskeran í ár 
var nokkuð góð þó kartöflurn-
ar hafi verið heldur smáar. Það 
er eitt að neyta hollrar fæðu en 
annað að átta sig á því hvaðan 
hún kemur og með kartöflurækt 
í skólanum sjá nemendur hvern-
ig ferlið gengur fyrir sig og af-
urðirnar verða afrakstur þeirra. 

SJ

Nemendur rækta 
kartöflur

Getraunir 1x2 

- Bílaviðgerðir

- Skipaþjónusta

- Almenn suðuvinna 

- Smurþjónusta

- Smábátaþjónusta 

- Dekkjaverkstæði

vegr@vegr.is   vegr.is
S: 849-7276  Remek og 898-5463 Þórður



Þann 7. október síðastliðinn 
skrifaði Viðar Páll Hafsteinsson 
undir samning fyrir hönd Björg-
unarsveitarinnar Lífsbjargar þess 
efnis að smíði verði hafin á nýju 
Björgunarskipi fyrir Björgunar-
bátasjóð Snæfellsness. 10 full-
trúar frá B/S Björg og Björgunar-
sveitinni Lífsbjörg voru viðstaddir 
móttökuathöfn á Reykjavíkurhöfn 
þar sem Björgunarsveitin Ársæll 
fékk afhent nýtt skip. Að athöfn-
inni lokinni var skrifað undir 
fyrrnefndan samning og er áætl-
að að afhending á nýja skipinu 
fari fram í desember 2024. Þetta 
skip verður það fjórða í röðinni 
en skipið sem nú er í notkun, B/S 
Björg 2742 er orðið 35 ára gam-
alt, smíðað árið 1988 en hefur 
verið í notkun hjá Lífsbjörgu frá 
árinu 2019. Skipið hefur reynst 
sveitinni vel í gegnum árin og far-
ið í fjölda útkalla og þjónustu-
verkefna en með nýju skipi mun 
viðbragðstími sveitarinnar stytt-
ast um helming, viðhaldsrekstur 
mun minnka og aðstaða fyrir sjálf-
boðaliða Lífsbjargar verður betri 
hvað varðar tækja- og leitarbúnað.

SJ

Smíði hafin á nýju björgunarskipi

Kjölur stéttarfélag leitar að jákvæðum og öflug-
um verkefnastjóra sem er tilbúinn að takast á við 
fjölbreytt og krefjandi verkefni og axla ábyrgð á 
starfsstöð félagsins á Snæfellsnes- og Dalasýslu.
 
Viðkomandi þarf að vera með ríka þjónustulund, 
öguð vinnubrögð, búa yfir sjálfstæði í starfi, vilja til 
að tileinka sér nýjungar og takast á við fjölbreytt 
verkefni.
 
Nánari upplýsingar og umsóknargátt  
er að finna á kjolur.is

Hefur þú áhuga 
á málefnum 
stéttarfélaga?



Laugardaginn 7. október síðast-
liðinn opnaði Elva Heiðarsdóttir 
sýninguna “Heima” í 3 Veggjum 
listrými á Hellissandi. Sýninguna 
vann Elva sem fyrirbærafræðilegt 
listrannsóknarverkefni í MA námi 
við Listaháskóla Íslands. Þá fór 
hún fótgangandi umhverfis Snæ-
fellsjökul síðasta vetur í einveru 
og í þeim tilgangi að kanna áhrif 
náttúrunnar á listsköpun sína. 
Elva er fædd og uppalin í Ólafs-
vík og starfrækir nú Hvítahús í 
Krossavík á Hellissandi. Hún út-
skrifaðist úr Kennaraháskólanum 
1989, með BA úr grafíkdeild Lista-
háskóla Íslands árið 2000 og síð-
ar með MA úr Listaháskólanum 
vorið 2023 og kennir við Mynd-
listaskólann í Reykjavík. Elva sæk-
ir myndefni sitt almennt til náttúr-
unnar og blandar gjarnan efnum 
úr henni í myndgerð sína hvort 
sem hún gerir grafíkplötur eða 
málverk en hún leggur áherslu 
á notkun á eiturefnalausum efn-
um við grafíkgerð. Hún hefur 
haldið fjölmargar sýningar bæði 
hér heima og erlendis. Á ferða-
lagi sínu við gerð sýningarinn-
ar “Heima” skrifaði Elva meðal 
annars fjórar dagbækur sem hún 
hefur gefið út bók upp úr og verð-

ur bókin til sýnis og sölu í 3 Veggj-
um á meðan sýningunni stend-
ur. Sýningunni lýkur þann 22. 
október og mun vera opin frá 14 
til 18 fimmtudag til sunnudags 
þangað til en Elva verður á staðn-
um næstkomandi laugardag, 14. 
október, frá 14 til 16. SJ

Heima eftir Elvu Hreiðarsdóttir

Málræktarþing Íslenskrar mál-
nefndar fór fram í Þjóðminjasafn-
inu 28. september síðastliðinn. 
Málræktarþingið er yfirleitt 
haldið í tenglsum við dag ís-
lenskrar tungu í nóvember eða 
evrópska tungumáladaginn í sept-
ember og var yfirskrift þingsins í 
ár Íslenskunám nýrra Íslendinga. 
Ásamt fjölda erinda og fyrirlestra 
á þinginu veitti Íslensk málnefnd 

viðurkenningar fyrir að breiða 
út íslensku og var það Kaffi-
brennslan Valeria í Grundarf-
irði sem hlaut viðurkenningu Ís-
lenskrar málnefndar 2023 fyrir að 
breiða út íslensku sem aðaltungu-
málið í verslunar- og veitingageir-
anum. Eigendur Kaffibrennslunar 

Valeriu eru stolt af því að gera ís-
lenskunni hátt undir höfði í fyrir-
tækinu sínu en þau eru með orða-
bók á staðnum sem gerir erlend-
um viðskiptavinum kleift að panta 
sér kaffi á íslensku. Á meðfylgj-
andi mynd er Marta Magnúsdóttir 
með viðurkenningu Kaffibrennsl-

unnar Valeriu ásamt Ármanni 
Jakobssyni, formanni Íslenskrar 
málnefndar og Natasha og Ewa 
sem hlutu viðurkenninguna fyr-
ir að breiða út íslensku sem bók-
menntamál þeirra sem ekki hafa 
hana að móðurmál. 

SJ

Valeria hlýtur viðurkenningu Íslenskrar málnefndar



Hafin er vinna við gerð fjárhagsáætlunar Snæfellsbæjar 
fyrir árið 2024 og hér með er auglýst eftir umsóknum 
um styrki.

Engir styrkir fást greiddir nema um þá sé sótt 
og bæjarstjórn samþykki þá.

Þeir sem vilja koma með styrkumsókn er varða 
næsta fjárhagsár Snæfellsbæjar eru hvattir til að 
skila þeim á bæjarskrifstofuna til bæjarritara fyrir 1. 
nóvember 2023.

Félagasamtök sem fengu styrki á árinu 2023 þurfa 
að senda inn ársreikning með áframhaldandi 
styrkbeiðni.

Fjárhagsáætlun Snæfellsbæjar
og stofnana 2024

Góð mæting er í námskeiðið 
Eldrafit sem er haldið í crossfit 
stöðinni CF SNB á Rifi. Fyrsta 
námskeiðið af Eldrafit var haldið 
árið 2020 og eru tímarnir partur 
af samstarfsverkefni öldungaráðs, 
CF SNB og Snæfellsbæjar til þess 
að auka úrval og aðgengi að af-
þreyingu fyrir eldra fólk í bæjar-
félaginu. Sólarsport hefur einnig 
tekið þátt í þessu verkefni sem 
felur í sér að Snæfellsbær niður-
greiðir tíma fyrir einstaklinga sem 

eru í félagi eldri borgara. Nám-
skeiðið Eldrafit hefur fest sig í 
sessi innan crossfit stöðvarinn-
ar enda alltaf góð skráning í tím-
ana. 15 einstaklingar eru skráðir 
á námskeiðið á þessu tímabili og 
er mikil ánægja með fyrirkomu-
lagið. Áhersla er lögð á fjölbreytt-
ar styrktar, liðleika og úthaldsæf-
ingar. Æfingarnar eru fjölbreytt-
ar og eru þær aðlagaðar að færni 
hvers og eins. Anna Þóra Böðv-
arsdóttir og Gestheiður Guðrún 

Sveinsdóttir eru þjálfarar Eldrafit 
og eru tímarnir alltaf á mánudög-
um og miðvikudögum. Crossfit 
stöðin hefur nú fest kaup á sérs-
tökum æfingarbúnaði fyrir tímana 
sem ættu að berast á næstu vik-

um. Eigendur vonast til að geta 
keypt stór æfingartæki sem henta 
aldurshópnum sérstaklega vel ef 
aðsókn heldur áfram að vera góð 
í námskeiðin. 

JJ

Eldrafit blómstrar



Það eru alltaf jákvæð tíðindi 
þegar bæjarbúar og gestir, hvort 
sem það eru einstaklingar, félög 
eða fyrirtæki, taka sig til og gefa 
skólunum gjafir sem geta nýst í 
bæði kennslu og leik. Á dögun-
um gaf fjölskyldan á Ennisbraut 
6a, þau Þórður Stefánsson, Ólína 
Kristinsdóttir og Þórdís Þórðar-
dóttir, Grunnskóla Snæfellsbæjar 
líkan af beinagrind í fullri stærð að 
gjöf. Mun hún koma sér vel í námi 
og kennslu en hún verður stað-
sett í myndmenntastofu skólans 
á Hellissandi. Nemendur skólans 
voru mjög áhugasamir um grip-
inn og rannsökuðu beinagrindina 
í bak og fyrir.

SJ

„Eigið eldvarnaeftirlit” er ár-
vekni og átaksverkefni sem Eld-
varna bandalagið stendur að og 
hefur Grundarfjarðarbær gert 
samning um samstarf við Eldvarna-
bandalagið um innleiðingu eig-
in eldvarnaeftirlits. Hjá Grundar-
fjarðarbæ starfa eldvarnarfulltrú-
ar og hefur verið innleitt mánað-
arlegt og árlegt eldvarnareftirlit 
samkvæmt gátlistum Eldvarna-
bandalagsins. Starfsmenn stofn-
anna Grundarfjarðarbæjar taka 
virkan þátt í verkefninu en einnig 
hafa FISK Seafood og Soffanías 
Cecilsson gert slíka samninga 
við Eldvarnabandalagið. Með eig-
in eftirliti er átt við reglubund-
ið eldvarnaeftirlit fyrirtækja og 
stofnana á eigin vegum en vand-
að eigið eftirlit stuðlar að aukn-
um skilningi eigenda og starfs-
fólks á mikilvægi eldvarna. Það 
getur dregið verulega úr hættu á 

að eldur komi upp en komi eld-
ur upp engu að síður eru mikl-
ar líkur á að ráða megi niðurlög-
um hans fljótt og draga úr tjóni 
hafi rétt verið staðið að eldvörn-
um og fyrstu viðbrögðum. Þann 
6. október tók Björg Ágústsdótt-
ir, bæjarstjóri Grundarfjarðarbæj-
ar, þátt í ársfundi Eignarhalds-
félagsins Brunabótafélag Íslands 
þar sem hún flutti erindi um 
starf eldvarnarfulltrúa Grundar-
fjarðarbæjar og fleiri starfsmanna 
í stofnunum bæjarins sem tekið 
hafa þátt í verkefninu. Í samein-
ingu er unnið af áhuga að því 
að auka þekkingu á eldvörnum 
og að auka öryggi í starfs- og 
þjónustuumhverfi. Meðfylgjandi 
mynd er frá starfsdegi Grunn-
skóla Grundarfjarðar í vor af 
starfsfólki skólans að æfa hand-
tökin með slökkvibúnað skólans. 

SJ

„ Jól í skókassa“ er alþjóðlegt 
verkefni sem felst í því að fá börn 
jafnt sem fullorðna til þess að 
gleðja önnur börn sem lifa við 
fátækt, sjúkdóma og erfiðleika 
með því að gefa þeim jólagjafir. 
Gjafirnar eru settar í skókassa og 
til þess að tryggja að öll börn-
in fái svipaða jólagjöf er mælst 
til þess að ákveðnir hlutir séu í 
hverjum kassa. Verkefnið hefur 
verið í gangi síðan árið 2004, 
fyrsta árið söfnuðust rúmlega 
500 kassar en síðan hefur ver-
kefnið spurst út og undanfarin 
ár hafa um 5000 skókassar verið 
sendir út fyrir jólin. Skókassarn-
ir fullir af gjöfum verða sendir til 
Úkraínu en þar er atvinnuleysi 
mikið og ástandið víða bágbor-
ið. Íslensku skókössunum verð-
ur meðal annars dreift á munað-
arleysingjaheimilum, barnaspít-
ala og til barna einstæðra mæðra 
sem búa við sára fátækt. Gjafirn-
ar eru settar í innpakkaða skó-
kassa og til þess að tryggja að 
öll börnin fái svipaða jólagjöf er 
mælst til þess að ákveðnir hlut-
ir séu í hverjum kassa. Á vefsíðu 
KFUM er hægt að sjá nánari upp-
lýsingar um hvernig skal pakka, 

merkja og ganga frá skókössun-
um og hvaða hluti skal setja í 
kassana, til dæmis leikföng, 
skóladót, hreinlætisvörur, sæl-
gæti og föt. 

Tekið verður á móti skóköss-
um í Grundarfirði og Snæfells-
bæ fimmtudaginn 2. nóvem-
ber á milli 16 og 18 í safnað-
arheimili Grundarfjarðarkirkju 
og Átthagastofu Snæfellsbæj-
ar. Tengiliðir í Grundarfirði eru 
Anna Husgaard Andreasen í 
síma 663-0159 og Salbjörg Sig-
ríður Nóadóttir í síma 896-6650. 
Í Snæfellsbæ er Sigurbjörg Jó-
hannesdóttir tengiliður og hægt 
að ná í hana í síma 843-0992. 
Núna geta þeir sem eiga erfitt 
með að pakka skókössunum í 
gjafapappír eða hafa ekki tíma til 
þess, keypt tilbúna kassa. Kass-
inn er fallega myndskreyttur að 
utan og innan í kassanum er ljós-
mynd frá Íslandi og jólakveðja 
á úkraínsku til móttakanda sem 
segir jafnframt stuttlega frá Ís-
landi. Kassinn kostar 450 kr. og 
er hægt að kaupa á Holtavegi í 
Reykjavík. 

SJ

Jólagjafir í skókassa

Eigið eldvarnaeftirlit 
í Grundarfirði

Beinagrind að gjöf



Pílurnar eru hópur kvenna yfir 
18 ára aldri sem koma saman viku-
lega í íþróttahúsinu og keppast og 
skemmta sér í hinu ýmsu íþrótt-
um. Fótbolti, bandy, brennó og 
badminton er meðal þess sem 
er spreytt sér á en blakið er þó 
alltaf vinsælast. Síðastliðna helgi 
tóku Pílurnar upp á því að fá til 
sín þjálfara sem komu vestur og 

kenndu þeim helstu undirstöð-
urnar í blaki, stöður og tækni. Karl 
Sigurðsson og Heiðbjört Gylfa-
dóttir hittu 19 fróðleiksfúsar Píl-
ur í íþróttahúsinu laugardaginn 
30. september og kenndu þeim 
allt sem þær þurfa að vita til að 
vera gjaldgengar á Öldungamótið 
í blaki 2024.

Þessir vikulegu hittingar Píl-

anna í íþróttahúsinu hafa vakið 
athygli víða og ekki laust við að 
karlmenn í Snæfellsbæ séu öfund-
sjúkir út í skemmtilega stemm-
ingu og holla hreyfingu, svo ekki 
sé talað um hláturinn. Því hef-
ur verið ráðstafað tíma í íþrótta-
húsinu fyrir karlmenn 18 ára og 

eldri sem hafa áhuga á að hittast 
í góðlátlegri keppni og góðum fé-
lagsskap á fimmtudagskvöldum 
kl. 20:30, hægt er að sjá hvaða 
íþróttir verða hverju sinni og skrá 
mætingu inná Facebookhópnum 
Píluspjaldið. 

SJ

Þann 29. september síðast-
liðinn fór fram seinni úthlutun 
Samtaka Sveitarfélaga á Vestur-
landi úr Uppbyggingarsjóði Vest-
urlands. Úthlutunin fór fram í 
Menntaskóla Borgarfjarðar og 
var hluti af dagskrá frumkvöðla- 
og fyrirtækjamótsins Nýsköpun 
í vestri. Að þessu sinni bárust 
sjóðnum 23 umsóknir og hlutu 
11 atvinnu- og nýsköpunarverk-
efni styrk að verðmæti 10.650.000 
kr. Tilgangur sjóðsins er að styrkja 
menningar- atvinnu- og nýsköp-
unarverkefni á Vesturlandi og er 
úthlutað einu sinni á ári til menn-
ingarverkefni en tvisvar á ári til at-
vinnu- og nýsköpunarverkefna. Af 
þessum 11 úthlutunum voru þrír 
styrkir sem rötuðu á Snæfellsnes, 
voru það Svæðisgarður Snæfells-
ness sem hlaut 800.000 kr styrk 
fyrir Sælkerabíl um Snæfellsnes, 
Berserkir og Valkyrjur ehf sem 
hlaut 800.000 kr fyrir Markaðs 
og viðskiptaplan fyrirtækisins og 
Snæfellsnes Adventure ehf sem 
hlaut 500.000 kr styrk. Næsta út-

hlutun Uppbyggingarsjóðs Vest-
urlands verður í byrjun árs 2024 
og verður þá úthlutað til menn-
ingar-, atvinnu- og nýsköpunar-
verkefna en auglýst er opinber-
lega eftir umsóknum og eru þær 
metnar út frá þeim markmiðum 
og áherslum sem koma fram í 
samningi um Sóknaráætlun Vest-
urlands. Á meðfylgjandi mynd 
er hópurinn sem hlaut styrki í 
þessari úthlutun ásamt Páli S. 
Brynjarssyni, framkvæmdastjóra 
SSV, Svölu Svavarsdóttur, ver-
kefnastjóra SSV og Ólöfu Guð-
munsdóttur og Helgu Guðjóns-
dóttur atvinnuráðgjöfum SSV. 

SJ

Við bjóðum upp á 
alhliða bílaviðgerðir, 

dekkjaskipti og smurþjónustu.

Tímapantanir í síma 436-1111 

Pílur blaka

Úthlutun úr Uppbyggingasjóði Vesturlands

Jökull Bæjarblað

steinprent@simnet.is

436 1617



Valdimar og hljómsveit 
í Ólafsvíkurkirkju

Menningarnefnd Snæfellsbæjar blæs til skemmtilegra vetrartónleika í 
Ólafsvíkurkirkju undir lok októbermánaðar.

Hljómsveitin Valdimar var stofnuð árið 2009 og hefur notið mikilla vinsælda 
allar götur síðan. Á tónleikunum í Ólafsvík verður sveitin fullmönnuð. 

Sveitin hefur gefið út fjórar plötur og hafa þær hlotið fjölda tilnefninga til 
íslensku tónlistarverðlaunanna. Hljómsveitin hefur komið víða fram á 
tónlistarhátíðum bæði hér heima sem og erlendis.

Fimmtudagur 26. október 2023

Menningarnefnd Snæfellsbæjar


